
 
 
 
 
 
 

ᐱᕙᓪᓕᐊᔪᑦ ᓴᖅᑭᑎᑕᐅᔪᖅ 
ᓴᖅᑭᑕᐅᑦᓴᐅᑎᒋᒋᐊᓕᒃ 

 

ᓂᕈᐊᕋᑦᓴᓕᐅᕐᓂᖅ ᒪᑐᐃᖅᑐᖅ ᑲᒥᓯᓇᐅᑉ ᓴᓇᐅᒐᓕᕆᓂᓐᓄᑦ 
ᑐᓐᓂᖅᑯᓯᐊᑦᓴᖓᓄᑦ 
 

ᐃᖃᓗᐃᑦ, ᓄᓇᕗᑦ (ᐆᑦᑑᕝᕙ 29, 2024) − ᐅᐱᓐᓇᖅᑐᖅ ᐄᕙ ᐋᕆᐊᒃ, ᑲᒥᓯᓇ ᓄᓇᕗᒻᒧᑦ ᐅᓪᓗᒥ 
ᑐᓴᖅᑎᑦᓯᖅᑲᐅᕗᖅ ᒪᑐᐃᖅᑕᐅᓂᖓᓂᒃ ᓂᕈᐊᕋᑦᓴᓕᐅᕐᓂᖅ 2024−ᒧ ᓄᓇᕗᒻᒥᑦ ᑲᒥᓯᓇᐅᑉ 
ᓴᓇᐅᒐᓕᕆᓂᓐᓄᑦ ᑐᓐᓂᖅᑯᓯᐊᑦᓴᖓᓂ ᐅᐱᒋᔭᐅᖁᓪᓗᒋᑦ ᓴᓇᐅᒐᓕᐅᕐᑎᑦᓯᐊᕙᒻᒪᕇᑦ ᓄᓇᕗᒻᒥᑦ. 
 

“ᓄᓇᕗᒻᒥᑦ ᑲᒥᓯᓇᐅᑉ ᓴᓇᐅᒐᓕᕆᓂᓐᓄᑦ ᑐᓐᓂᖅᑯᓯᐊᑦ ᐱᕕᖃᕐᕕᒋᕙᕋ ᐃᓕᑕᕆᓂᐊᕐᓗᒋᑦ ᓄᓇᕗᒻᒥᑦ 
ᓴᓇᐅᒐᓕᐅᕐᑏᑦ  ᓄᓇᕐᔪᐊᒧᑦ ᐃᓕᑕᕆᔭᐅᑎᑦᓯᓯᒪᓪᓗᑎᒃ ᐊᔾᔨᐅᙱᑦᑐᖅ ᐱᐅᓯᕆᔭᐅᕙᓚᐅᖅᑐᑦ, 
ᐅᖃᐅᓯᖅᐳᑦ ᐃᓕᖅᑯᓯᕗᓪᓗ,” ᐅᖃᓚᐅᕐᑐᖅ ᑲᒥᓯᓇ ᐋᕆᐊᒃ. “ᐱᔪᓐᓇᕐᓂᖃᕐᒪᑦ ᐃᓕᑕᖅᓯᔪᓐᓇᓂᕐᒧᑦ 
ᐃᓄᓐᓂᑦ ᓴᓇᐅᒐᖏᑎᒍᑦ ᐅᖃᐅᓯᖃᕐᓂᖏᓐᓄᑦ, ᐅᑉᐱᕈᓱᓐᓂᕐᒧᑦ ᓴᓇᐅᒐᓕᐅᖅᑎᓂᒃ ᓴᖅᑭᑎᑦᓯᖃᑦᑕᖅᑐᓂ 
ᖃᐅᔨᒪᓂᖃᕐᓂᖏᓐᓂᒃ ᑕᐅᑐᖅᑰᖅᑕᒥᓂᓪᓗ ᓴᓇᐅᒐᖏᑎᒍᑦ. ᓄᓇᕗᒻᒥ ᓴᓇᙳᐊᖅᑏᑦ ᐱᕙᓪᓕᐊᑎᑦᓯᓲᖑᕗᑦ 
ᓴᙱᓕᖅᑎᑦᓯᓂᕐᒧᓪᓗ ᑮᓇᐅᔭᓕᐅᕈᑎᑦᑎᓐᓂᒃ ᑎᓕᐅᕐᓗᒋᓪᓗ ᓯᕗᓂᒃᓴᒥ ᓴᓇᙳᐊᖅᑏᑦ 
ᐱᕙᓪᓕᐊᑎᑦᓯᖁᓪᓗᒋᑦ ᐊᔪᙱᑕᖏᓐᓂᒃ ᓴᖅᑭᑎᑦᓯᓂᕐᒧᑦ ᐱᐅᑦᓯᐊᖅᑐᓂᒃ ᐱᓕᕆᐊᓂᒃ."  
 

ᑐᓐᓂᖅᑯᓯᐊᖅ, ᑮᓇᐅᔭᐅᓪᓗᓂ ᓵᓚᑦᓴᐅᓯᐊᖅ $10,000, ᑐᓐᓂᖅᑯᑕᐅᖃᑦᑕᖅᐳᖅ ᐊᕐᕌᒍᑕᒫᑦ ᓄᓇᕗᒻᒥᑦ 
ᓴᓇᐅᒐᓕᐅᖅᑎᒧᑦ ᐃᑲᔪᕐᔪᐊᕐᓯᒪᔪᒥ ᓴᓇᐅᒐᓕᕆᓂᓐᓄᑦ ᐃᖅᑲᓇᐃᔮᕆᑯᑖᑦᓱᓂᐅᒃ. ᓴᓇᐅᒐᓕᐅᖅᑏᑦ ᐃᒻᒥᓂᒃ 
ᑕᐅᑐᒐᑎᒍ ᓴᓇᐅᒐᓕᐅᕐᓯᒪᔪᓐᓇᕐᑐᖅ ᖃᓄᐃᑦᑐᑐᐃᓐᓇᑦᓯᐊᕐᓂᑦ, ᑕᑯᓐᓇᕐᑕᐅᖃᑦᑕᕐᓯᒪᓗᓂ 
ᑎᑎᕋᖕᓂᒃᑯᓪᓘᓐᓃᑦ.   
 

ᓂᕈᐊᕋᑦᓴᓕᐊᖑᔪᓕᒫᑦ ᕿᒥᕐᕈᔭᐅᓂᐊᕐᐳᑦ ᓂᕈᐊᕐᑎᓂᑦ ᑲᑎᒪᔨᕋᓛᓂᑦ ᐃᓱᒪᓕᐅᕆᖁᔨᓂᐊᕐᓗᑎᒃ ᑲᒥᓯᓇᒧᑦ 
ᓄᓇᕗᒻᒥᑦ. ᐃᓚᒋᔭᐅᔪᑦ ᓂᕈᐊᕐᑎᓂᑦ ᑲᑎᒪᔨᕋᓛᓂ ᓂᕈᐊᕐᑕᐅᓂᐊᕐᐳᑦ ᒪᓕᓪᓗᑎᒃ ᐃᓕᑕᕆᔭᐅᓯᒪᓂᖏᑦ 
ᓴᓇᔨᒻᒪᕆᒃᑐᑦ ᐱᓕᕆᓯᒪᓂᑰᓗᓂᓗ ᓴᓇᐅᒐᓕᕆᓂᓐᓂᑦ ᐃᓕᖅᑯᓯᕐᓂᓪᓗ ᓄᓇᕗᒻᒥᑦ.  
 

ᓂᕈᐊᕋᑦᓴᐃᑦ ᑐᓐᓂᖅᑯᓯᐊᒧᑦ ᓂᕈᐊᕐᑕᐅᓂᐊᖅᐳᑦ ᐃᑲᔪᕐᐸᓐᓂᖏᓐᓂᑦ ᓴᓇᐅᒐᓂᑦ, ᐱᐅᓂᖏᓐᓂᑦ 
ᐊᑦᑐᐃᓂᖃᕐᓂᖏᓪᓗ ᐱᓕᕆᐊᖏᑦ ᐱᓇᓱᐊᕐᓂᖏᓐᓂᓪᓗ ᐃᑲᔪᖅᑐᐃᓂᖕᒥᑦ ᓴᖅᑭᑉᐸᓪᓕᐊᔪᓂ 
ᓴᓇᐅᒐᓕᐅᕆᔨᓂ ᑐᓐᓂᖅᑯᓯᐊᕐᓂᐊᖅᐳᖅ. ᐃᓄᐃᑦ ᐊᑕᐅᓯᐊᕐᓗᑎᒃ ᑐᓂᖅᑯᓯᐊᕐᕈᓐᓇᖅᑐᑦ. 
 

ᓴᓇᐅᒐᓕᐅᖅᑏᑦ ᑐᑭᓯᒋᐊᒃᑲᓐᓂᕈᒪᔪᑦ ᑐᓐᓂᖅᑯᓯᐊᖅ ᒥᑦᓵᓄ ᖃᐅᔨᒋᐊᕈᓐᓇᖅᑐᑦ ᐊᓪᓚᕝᕕᖓᓄᑦ ᑲᒥᓯᓇᐅᑉ 
ᓄᓇᕗᒻᒥᑦ. 
 

ᓂᕈᐊᕋᑦᓴᓕᐅᕈᒪᔪᓄᑦ ᒪᑐᕝᕕᑦᓴᖓ ᑏᓯᒻᕙ 14, 2024. 

ᑐᑭᓯᒋᐊᒃᑲᓐᓂᕈᒪᒍᔅᓯ ᐅᑯᐊ ᖃᐅᔨᒋᐊᕐᕕᒋᔪᓐᓇᖅᑕᓯ: 
ᕗᐃᓐᑎ ᕼᐊᓗᓇᓐ 
ᓄᓇᕗᒻᒥ ᑲᒥᓯᓇᐅᑉ ᐊᓪᓚᕝᕕᐊ 
(867)975-5120  whalonen@gov.nu.ca 

